
ᖃᐅᔨᒋᐊᖏᓐᓇᕈᓐᓇᖅᑐᓯ!

ᐃᑲᕐᕋᐃᑦ ᒪᑐᐃᖓᓂᖏᑦ

ᓰᑏᑉᐱᕆᒥ ᐊᐃᐳᓗᒧᑦl 
9−ᒥ ᐅᓪᓛᒃᑯᑦ 5−ᒧᑦ ᐅᓐᓄᒃᑯᑦ, ᓇᒡᒐᔾᔭᐅᒥ ᐅᓪᓗᑐᐃᓐᓇᕐᒧᑦ 
ᐃᓂᔅᓴᓕᐅᖅᓯᒪᓗᓂ ᑭᓯᐊᓂ ᕿᒥᕐᕈᑎᑕᐅᔪᓐᓇᖅᑐᑦ

ᒪᐃᒥ ᐋᒡᒌᔅᓯᒧᑦ
9−ᒥ ᐅᓪᓛᒃᑯᑦ 5−ᒧᑦ ᐅᓐᓄᒃᑯᑦ ᖃᐅᑕᒫᑦ,   
ᐱᓇᓱᐊᕈᓯᐅᓪᓗ ᓄᓐᖑᐊᓂ ᕿᖃᕐᓇᒥᓗ.   
ᕿᒥᕐᕈᑎᑕᐅᔪᒪᔪᓄᑦ ᐊᑐᐃᓐᓇᖅᑕᓕᒃ ᐅᓪᓗᒃᑯᑦ.

ᐅᖓᓯᑦᑐᒥᑦ ᐳᓚᕋᖅᑐᓄᑦ ᐊᑐᐃᓐᓇᐅᒻᒥᔪᑦ

ᓇᓗᓇᐃᒃᑯᑎᖏᑦ ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ 
ᐃᓪᓗᐊᓗᒻᒥ ᓴᓇᔭᐅᓯᒪᔪᑦ ᐅᓪᓗᖓ ᑭᓯᐊᓂ ᑕᒻᒪᖅᓯᒪᔪᖅ. ᑯᐃᑉ 
ᐃᓕᓴᐱ ᐃᓕᔭᐅᒻᒪᑦ ᓄᑖᖅ ᐃᓪᓗᐊᓗᒃ ᐊᑐᖅᑕᐅᓕᓚᐅᖅᓯᒪᔪᖅ 
ᐅᐃᖓᓄᑦ, ᐊᖏᔪᖅᑳᕐᔪᐊᖅ (King) ᔪᐊᔾᔨ VI, ᒪᐃᒥ 20, 1939−
ᖑᑎᓪᓗᒍ. ᖁᕕᐊᓲᑎᒋᔭᐅᓂᐊᓚᐅᖅᓯᒪᔪᖅ ᒪᐃᒥ 19, 1939, 
ᐅᖓᕙᕆᐊᖅᑕᐅᓚᐅᖅᓯᒪᔪᖅ ᑭᓯᐊᓂ ᐊᖏᔪᖅᑳᑦ ᐃᒪᒃᑰᖅᑐᑎᒃ 
ᑭᖑᕙᓚᐅᖅᓯᒪᒻᒪᑎᒃ.

ᖃᐅᔨᒋᐊᕈᓐᓇᖅᑐᓯ ᐅᕙᑦᑎᓐᓄᑦ

ᐳᓚᕋᖅᑐᓄᑦ ᑐᑭᓯᒋᐊᕈᑏᑦ ᐃᓂᔅᓴᓕᐅᕐᓂᕐᓗ 
ᐃᕐᖐᕐᓈᖅᑕᐅᑎᒃᑯᑦ: tour-visite@scc-csc.ca 
ᐅᖄᓚᐅᑎᒃᑯᑦ: 613-995-5361 
ᐊᑭᖃᓐᖏᑦᑐᒃᑯᑦ: 1-866-360-1522

ᑐᑭᓯᒋᐊᕈᒪᓐᓂᕈᕕᑦ 
ᐃᕐᖐᕐᓈᖅᑕᐅᑎᒃᑯᑦ: reception@scc-csc.ca 
ᐅᖄᓚᐅᑎᒃᑯᑦ: 1-888-551-1185

The Supreme Court of Canada 
301 Wellington Street 
Ottawa ON, K1A 0J1

ᖃᓄᐃᑦᑑᖃᑦᑕᖅᓯᒪᓂᖏᑦ

ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ ᓴᖅᑭᓚᐅᖅᓯᒪᔪᖅ 
1875−ᒥ, 100−ᓚᐅᓗᐊᖅᑐᑦ ᐅᑭᐅᑦ ᓯᕗᓪᓕᖅᐹᒥ 
ᐃᖅᑲᖅᑐᐃᒋᐊᓯᓚᐅᖅᓯᒪᔪᑦ ᐅᓪᓗᒥᒧᑦ ᑎᑭᑦᑐᒍ ᑲᓇᑕᒥ. 
ᐅᓪᓗᒥ, ᐃᖅᑲᖅᑐᐃᔨᒃᑯᑦ ᐱᔭᕇᔭᓲᑦ ᐅᓐᓂᕐᓘᑎᒥᓂᕐᓂᑦ ᑲᓇᑕᒥ 
ᐃᖅᑲᖅᑐᐃᕕᓕᕆᓂᕐᒥᑦ. 

ᐃᖅᑲᖅᑐᐃᔨ ᒃ ᑯ ᑦ  ᒪᓕᒐᓕᐅ ᕐᕕ ᔾ ᔪᐊᒦᓲ ᑦ  ᑭ ᓯᐊᓂ 
ᐊᓯᐊᓅᕆᐊᖃᕐᓂᖅᑲᑕ ᒥᑭᓂᖅᓴᒧᑦ ᒪᕐᕉᓐᓂᒃ ᓇᑎᓕᒻᒧᑦ 
ᐊᓪᓚᕕᖓᓐᓄᑦ ᒪᓕᒐᓕᐅᕐᕕᔾᔪᐊᑦ ᓴᓂᐊᓂᑦᑐᒧᑦ ᓅᑲᐃᓐᓇᓲᑦ, 
ᐃᓄᖃᐃᓐᓇᖅᑐᖅ 1882−ᒥᓂᑦ ᑎᑭᑦᑐᒍ 1946. ᐅᓪᓗᒥ, 
ᓇᓗᓇᐃᒃᑯᑎᑕᓕᒃ ᐹᒃ (Bank) ᐊᒻᒪᓗ ᐅᐃᓕᓐᑕᓐ (Wellington) 
ᐊᖅᑯᑎᖏᓐᓂ ᑕᐃᑲᓃᑦᑐᖅ. ᒫᓐᓇ ᐃᖅᑲᖅᑐᐃᕕᐅᔪᖅ 
ᓴᓇᔭᐅᓚᐅᖅᓯᒪᔪᖅ 1939−ᒥ. ᐃᖅᑲᖅᑐᐃᕕᒃ ᓄᑖᕐᒥᑦ ᐃᓪᓗᑖᖅᑐᓂ 
ᔮᓐᓄᐊᕆ 1946−ᒥ ᐅᓇᑕᕕᔾᔪᐊᓚᐅᖅᑎᓪᓗᒋᑦ ᐊᐃᑉᐸᖓᓐᓂ, 
ᓯᕗᓪᓕᖅᐹᒥᓪᓗ ᐃᖅᑲᖅᑐᐃᒋᐊᓯᓪᓗᑎᑦ ᕖᕝᕗᐊᕆᒥ 5, 1946−ᒥ.

ᐃᖅᑲᖅᑐᐃᔩᑦ ᐱᖓᓲᔪᖅᑐᓂᒃ. 1927−ᒥ, ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ 
ᐃᖅᑲᖅᑐᐃᔨᑦᑖᖅᑐᑎᑦ 7−ᓕᖅᑐᑎᑦ, ᐃᖅᑲᖅᑐᐃᕕᒃ ᒫᓐᓇ ᑲᑎᑦᑐᒋᑦ 
9−ᖑᔪᑦ 1949−ᒥ. 9 ᐃᖅᑲᖅᑐᐃᔩᑦ, ᐃᖅᑲᖅᑐᐃᕕᓕᕆᔨᕐᔪᐊᕐᒥᑦ 
ᐱᖁᔭᐃᑦ ᑎᒃᑯᐊᖅᓯᒋᐊᖃᕐᖓᑕ ᐱᖓᓱᓂᑦ ᑯᐸᒻᒥ. ᐅᐊᑦᑎᐊᕈᓕ, 
ᒐᕙᓄ ᑎᒃᑯᐊᖅᓯᖃᑦᑕᔪᔪᖅ ᐱᖓᓱᓂᒃ ᐊᓐᑎᐅᕆᔪᒥ, ᒪᕐᕉᒃ 
ᐅᐊᓕᓂᕐᒥᑦ ᑲᓇᑕᒥ ᐅᕝᕙᓘᓐᓃᑦ ᐱᖓᓐᓇᖓᓂ ᑲᓇᑕᐅᑉ, 
ᐊᑕᐅᓯᖅ ᐊᑦᓛᓐᑎᒃᒥ. ᐊᖏᔪᖅᑳᖅ ᐃᖅᑲᖅᑐᐃᔨ ᐅᕝᕙᓘᓐᓃᑦ 
ᒪᓕᒐᓕᕆᔨ ᐅᑭᐅᓄᑦ ᖁᓕᓐᓅᖅᑳᕆᐊᓕᒃ ᐃᖅᑲᓇᐃᔭᓚᐅᕐᓗᓂ 
ᑲᓇᑕᐅᑉ ᐊᕕᑦᑐᖅᓯᒪᓂᖓᓐᓃᓐᖔᖅᑐᖅ ᐅᑭᐅᖅᑕᖅᑐᒥᓪᓘᓐᓃᑦ 

ᑎ ᒃᑯᐊᖅᑕᐅᔪᓐᓇᖅᑐᑦ  ᐃᖅᑲᖅᑐᐃᕕᓕᕆᔨᕐᔪᐊᒧ ᑦ 
ᑲᓇᑕᒥ. ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᐃᖅᑲᖅᑐᐃᔨᖏᑦ 
ᐃᓱᓕᑦᑎᒐᓱᐊᕐᓂᖏᓐᓂ ᐃᖅᑲᖅᑐᐃᔨᐅᓂᖏᓐᓂᓐ 
ᐃᓕᓯᒪᒍᓐᓇᖅᑐᑦ ᐅᕝᕙᓘᓐᓃᑦ ᐅᑭᐅᖃᓕᕐᓂᖅᑲᑕ 75−ᓂᑦ..

ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᐃᓪᓗᖓ ᓴᓇᔭᐅᓚᐅᖅᓯᒪᔪᖅ 
ᐃᓪᓗᓕᐅᖅᑎᒻᒪᕆᒻᒧᑦ ᒪᓐᑐᕆᐊᒥ ᐆᓇᔅ ᑯᐊᒥᐊᒧᑦ. ᒪᕐᕉᒃ 
ᒪᑐᖏᒃ ᑲᔫᓪᓗᑎᒃ ᓴᕕᕋᔭᐅᓪᓗᑎᒃ ᐹᑦᑎᐊᕆᑦᑐᐊᓗᒃ ᑕᐃᒫᒃ. 
ᐃᖅᑲᖅᑐᐃᕕᖃᐅᖅᑐᑎᒃ ᐊᕙᑎᒃᑭᓐᓂᑦ, ᐊᑕᐅᓯᖅ ᒐᕙᒪᑐᖃᒃᑯᓐᓄ 
ᐊᑐᖅᑕᐅᓪᓗᓂ ᐊᐃᑉᐸᖓ ᒐᕙᒪᑐᖃᒃᑯᑦ ᐃᖅᑲᖅᑐᐃᕕᒻᒥ 
ᐅᓐᓂᕐᓘᑎᓄᑦ. ᐃᖅᑲᖅᑐᐃᕕᓪᓗᐊᑕᖓ ᐊᑐᖅᑕᐅᕙᑦᑐᑦ 
ᐃᖅᑲᖅᑐᐃᕕᓕᕆᔨᕐᔪᐊᒃᑯᓐᓄᑦ ᕿᑎᖓᓃᓪᓗᐊᖅᑐᓂᓗ 
ᐃᓪᓗᐊᓘᑉ.

ᐃᖅᑲᖅᑐᐃᕕᐅᑉ ᐃᓗᐊᓂ, ᐃᖅᑲᖅᑐᐃᔩᑦ ᐊᑐᓲᑦ ᕿᓐᓂᖅᑕᓂᒃ 
ᐅᐊᓯᑯᐊᑯᑖᖑᔮᖅᑐᓂᒃ ᓇᔭᓛᕐᓂᑦ. ᐊᐅᐸᑦᑐᖃᖅᑐᑎᑦ ᑭᓪᓕᖓᒍᑦ 
ᑲᓇᑕᒥ ᓇᓗᓇᐃᒃᑯᑎᒃ ᖃᑯᖅᑕᖓ, ᖃᓄᐃᑦᑐᖃᖅᑎᓪᓗᒍ ᑭᓯᐊᓂ 
ᐊᑐᖅᑕᐅᓲᑦ ᑐᓐᖓᓱᑦᑎᑎᓪᓗᒋᑦ ᓄᑖᕐᒥᑦ ᐃᖅᑲᖅᑐᐃᔨᒥᑦ ᐊᒻᒪᓗ 
ᒪᑐᐃᖅᓯᑎᓪᓗᒋᑦ ᒪᓕᒐᓕᐅᕐᕕᔾᔪᐊᒥ.

ᖃᐅᔨᒪᓐᓂᖅᑭᑦ?



ᐃᖅᑲᖅᑐᐃᕕᓕᕆᓂᖅ ᖃᓄᖅ ᐊᐅᓚᕙᒻᒪᖔᖅ

ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᑲᓇᑕᒥ ᖁᑦᑎᓂᖅᐹᑦᑎᐊᑦ 
ᐃᖅᑲᖅᑐᐃᕕᓐᓂᑦ. ᐱᔨᑦᑎᕋᖅᐸᑦᑐᑦ ᑲᓇᑕᒥᐅᑕᕐᓂᑦ 
ᒪᓕᒐᓕᕆᓂᕐᒥᑦ ᐃᑲᔪᖅᑕᐅᔪᒪᔪᓂᒃ ᑭᒃᑯᑐᐃᓐᓇᕐᓄᑦ ᐱᒻᒪᕆᐅᔪᓂᒃ, 
ᒪᓕᒐᓕᐅᕐᕕᐅᓪᓗᑎᑦ ᑲᓇᑕᒥ. ᐃᖅᑲᖅᑐᐃᕕᓕᕆᓂᖅ ᒪᕐᕉᓐᓂᒃ 
ᐅᖃᐅᓰᓐᓂᒃ ᐊᑐᓲᖅ, ᖃᓪᓗᓈᑎᑐᑦ ᐅᐃᕖᑎᑐᓪᓗ. ᒪᕐᕉᓂᑦᑕᐅ 
ᐃᖅᑲᖅᑐᐃᕕᓕᕆᒻᒥᔪᖅ, ᐃᓱᒪᓕᐅᓲᖅ ᑲᓇᑕᒥ ᒪᕐᕉᓐᓂᒃ 
ᒪᓕᒐᓕᕆᓂᕐᒧᑦ ᐊᑐᖅᑐᑎᑦ, ᒪᓕᒐᑐᐃᓐᓇᕐᓂᑦ, ᐃᓄᑐᐃᓐᓇᓄᓪᓗ 
ᒪᓕᒐᕐᓂᑦ. ᐃᖅᑲᖅᑐᐃᕕᒃ ᓈᓚᖃᑦᑕᓲᑦ ᒪᓕᒐᓕᕆᓂᓕᒫᕐᓂᑦ, 
ᒪᑯᓂᖓᓗ ᒪᓕᒐᕐᔪᐊᕐᓂᑦ, ᐊᓪᓚᕕᓕᕆᓂᕐᒧᑦ ᒪᓕᒐᕐᓂᑦ, 
ᐱᕋᔭᓐᓂᕐᒧᑦ ᒪᓕᒐᕐᓂᑦ ᐊᒻᒪᓗ ᐃᒻᒥᒃᑰᖅᑐᓄᑦ ᒪᓕᒐᓕᕆᓂᕐᒥᑦ.

ᑕ ᐃ ᒪᓕ , ᑭᓇᑐᐃ ᓐᓇᖅ  ᐅ ᓐᓂᓗᖅᓴ ᒍ ᒪ ᓐᓂᖅ ᑲ ᑦ 
ᐊᑦᑎᓂᖅᓴᒥ ᐃᖅᑲᖅᑐᐃᓂᕐᒥᑦ ᐊᖏᖅᑕᐅᖅᑳᕆᐊᓕᒃ, 
ᐅᕝᕙᓘᓐᓃᑦ ᓇᒻᒥᓂᖅ ᐅᓐᓂᓗᖅᓴᕐᓗᓂ, ᐃᖅᑲᖅᑐᐃᕕᒻᒥ. 
ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᓈᓚᒃᑲᔭᖅᑐᑦ ᑭᓯᐊᓂ ᐃᖅᑲᖅᑐᐃᔨᒧᑦ 
ᐃᓱᒪᖅᓴᖅᓯᐅᕈᑕᐅᓚᐅᖅᑎᓪᓗᒋᑦ ᑭᒃᑯᑐᐃᓐᓇᕐᓄᑦ 
ᐱᒻᒪᕆᐅᓐᓂᖅᑲᑕ. 

ᐃᓱᒪᓕᐅᕐᓂᖏᑦ ᐃᖅᑲᖅᑐᐃᕕᒃ ᐊ ᔾᔨᒌᖏᓐᓇᕐᒥ ᑦ 
ᓈ ᒻ ᒪ ᓴ ᔅ ᓴ ᐃ ᓐ ᓇᕆᐊᖃ ᓐᖏ ᑦ ᑐ ᑦ . ᐊ ᒥ ᓲ ᓂ ᖅ ᓴ ᐃ ᑦ 
ᐃᖅᑲᖅᑐᐃᔩᑦ ᐃᓱᒪᓕᐅᕈᓐᓇᖅᑐᑦ ᖃᑦᑏᓐᓇᐅᓂᖅᓴᐃᑦ 
ᓈᒻᒪᓴᓐᖏᒃᑲᓗᐊᖅᑲᑕ. ᐊᑐᓂ ᐃᖅᑲᖅᑐᐃᔨ ᑎᑎᕋᕆᐊᓕᒃ 
ᐱᔾᔪᑎᒻᒥᓂᒃ ᑕᐃᒪᐃᒍᒪᓐᓂᖅᑲᑕ. ᐃᖅᑲᖅᑐᐃᓂᐅᔪᑦ 
ᐅᖃᓕᒫᒐᖅᑎᒍᑦ ᓴᖅᑭᖅᑕᐅᕙᑦᑐᑦ ᒪᕐᕉᓐᓂᒃ ᐅᖃᐅᓰᓐᓂᒃ 
ᐊᑐᖅᑐᑎᑦ. ᐃᓛᓐᓂᒃᑯᑦ, ᐃᖅᑲᖅᑐᐃᔨ ᐃᓱᒪᓕᐊᒥᓂᕐᒥᓂᒃ 

ᐅᖃᐅᓯᒃᑯᑦ ᓈᓚᑦᑎᑦᑎᓚᐅᖅᑎᓪᓗᒋᑦ ᐱᔪᓐᓇᕐᒥᔪᑦ, ᑭᓯᐊᓂᓕ 
ᐅᐊᑦᑎᐊᕈᒃᑲᓐᓂᖅ ᐃᖅᑲᖅᑐᐃᓂᖓᓐᓂ ᑎᑎᕋᖅᑎᑦᑎᖅᑳᕈᓐᓇᕐᒥᔪᑦ 
ᐱᔾᔪᑎᖏᓐᓂ.

ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᐱᖓᓱᐊᖅᑎᑦᑐᑎᒃ ᐊᕐᕌᒍᒥ 
ᐃᖅᑲᖅᑐᐃᓲᑦ. ᑕᖅᑭᓄᑦ ᐱᖓᓱᓅᒍᓐᓇᖅᑐᖅ ᐊᑐᓂ ᐅᑭᐊᔅᓵᒃᑯᑦ, 
ᐅᑭᐅᒃᑯᑦ ᐅᐱᕐᖓᓵᒃᑯᓪᓗ. ᐃᖅᑲᖅᑐᐃᕙᑦᑐᑦ ᓇᒡᒐᔾᔭᐅᒥ 
ᐅᓪᓗᑐᐃᓐᓇᕐᒧᓄᑦ, 9:30−ᒥᑦ ᐱᒋᐊᖅᑐᑎᑦ ᑭᒃᑯᑐᐃᓐᓇᕐᓄᑦ 
ᒪᑐᐃᖓᔪᑦ. ᖃᕋᓴᐅᔭᒃᑯᑦ ᖃᐅᔨᒋᐊᕈᓐᓇᖅᑐᓯ ᖃᖓᒃᑰᒐᔭᕐᒪᖔᑕ 
ᐃᖅᑲᖅᑐᐃᓂᖏᓐᓂ ᐊᒻᒪᓗ ᐃᓂᔅᓴᓕᐅᕈᓐᓇᖅᑐᑎᑦ 
ᐃᖅᑲᖅᑐᐃᕕᒻᒧᑦ.

ᐃᖅᑲᖅᑐᐃᕕᒻᒥ ᓇᑎᖓ ᖃᓄᐃᓕᖓᒻᒪᖔᖅ

ᐃᖅᑲᖅᑐᐃᔨ ᐊᖏᔪᖅᑳᖅ
ᐃᖅᑲᖅᑐᐃᔩᑦ

ᐃᖅᑲᖅᑐᐃᕕᒻᒥᐅᖅ

ᐱᕙᓪᓕᐊᔪᓕᕆᔩᑦ ᒪᓕᒐᓕᕆᕕᒻᒥ ᐊᓪᓚᑦᑏᑦ

ᑭᖕ ᑭᒡᒐᖅᑐᐃᔨᖏᑦᓴᐳᓐᓂᐊᖅᑎ

ᑭᒃᑯᑐᐃᓐᓇᕐᓄᑦ

ᐸᐃᑉᐹᓕᕆᔩᑦ ᐊᓪᓚᑦᑏᑦ

ᖃᐅᔨᒪᓐᓂᖅᑭᑦ?

ᒐᕙᓄ ᔭᓄᕈ ᐱᓕᕆᐊᖏᓐᓂ ᑲᔪᓯᑎᑦᑎᒍᓐᓇᓂᓐᖏᑉᐸᑦ ᑕᖅᑭᒧᑦ 
ᐅᖓᑖᓄᑦ, ᐃᖅᑲᖅᑐᐃᕕᒻᒥ ᐊᖏᔪᖅᑳᖅ ᑲᒪᔨᐅᓕᕋᔭᖅᑐᖅ ᑲᓇᐅᑉ 
ᒐᕙᒪᒃᑯᖏᓐᓄᑦ ᐊᒻᒪᓗ ᓴᓐᖏᓂᖏᓐᓂ ᐊᑐᕐᓗᓂ ᒐᕙᓅᒐᔭᖅᑐᖅ.

ᒪᕐᕉᒃ ᐃᓄᓐᖑᐊᒃ ᒪᑭᑕᔫᒃ ᐊᕙᑎᒃᑭᓐᓂ ᓵᖓᓐᓃᑦᑐᑦ ᑕᐃᔭᐅᔪᑦ 
Veritas (ᓱᓕᔪᑦ) ᐊᒻᒪᓗ Ivstitia (ᐃᖅᑲᖅᑐᐃᕕᓕᕆᓂᖅ). 
ᓴᓇᓐᖑᐊᖅᑕᐅᓚᐅᖅᓯᒪᔫᒃ ᐅᐊᑐ ᐋᓪᕗᑦᒧᑦ 1913−ᒥ 1920−ᒧᑦ 
ᓇᓗᓇᐃᒃᑯᑎᐅᓪᓗᑎᒃ ᐊᖏᔪᖅᑳᕐᔪᐊᖑᓚᐅᖅᓯᒪᔪᒥᑦ (King) 
ᐄᑐᐊᖅ VII−ᖓ, ᑭᓯᐊᓂᓕ ᐊᑐᖅᑕᐅᓯᒪᓐᖏᑦᑐᑦ. ᐃᓄᓐᖑᐊᒃ 
ᑭᓯᐊᓂ ᓴᖅᑭᖅᑕᐅᑕᐃᓐᓇᖅᑐᑎᒃ ᐅᑭᐅᓄᑦ 50 ᐊᓂᒍᖅᑎᓪᓗᒋᑦ 
ᒫᓐᓇᒧᑦ ᑕᐃᑲᓂᑦᑐᑦ 1970−ᒥᓂᑦ.

ᒪᕐᕉᓐᓂᒃ ᓴᐃᒻᒪᑎᒃᑯᕕᑦᑕᓕ ᐃᓪᓗᐊᓘᑉ ᓵᖓᓐᓂ. ᑲᓇᑕᒧᑦ 
ᖃᐅᑕᒫᑦ ᓴᐃᒻᒪᑎᑕᖃᖅᐸᑦᑐᓂ ᐅᐊᓐᓇᖓᓂᑦᑐᖅ . 
ᐃᖅᑲᖅᑐᐃᕕᓕᕆᔨᕐᔪᐊᒃᑯᑦ ᓴᐃᒻᒪᑎᖓ ᑲᓇᓐᓇᖓᓃᑦᑐᓂ 
ᐃᖅᑲᖅᑐᐃᔪᖃᖅᑎᓪᓗᒍ ᑭᓯᐊᓂ. ᓴᐃᒻᒪᑏᒃ ᓇᓗᓇᐃᒃᑯᑖᒃ 
ᐃᖅ ᑲᖅᑐᐃᕕ ᒻ ᒥ  ᐊ ᓪᓚᖏᓐᓂ  ᓇᓗᓇᐃ ᒃ ᑯᑎᓖ ᒃ , 
ᐊᖏᖅᑕᐅᓚᐅᖅᓯᒪᓪᓗᓂ 2021−ᒥ.INUKTITUT 

